მოკლე ინფორმაცია პროექტის შესახებ:  

     აშშ-ის თავდაცვის დეპარტამენტის ჰუმანიტარული დახმარების პროგრამას ახორციელებს აშშ-ის ევროპული სარდლობის წარმომადგენლობა საქართველოში - „თავდაცვის სფეროში თანამშრომლობის სამსახური“. 

     აღნიშნული პროგრამის ფარგლებში განხორციელდა მცირე საოჯახო ტიპის ბავშვთა სახლების რეკონსტრუქცია მცხეთის მუნიციპალიტეტის სოფ. გალავანსა და სოფ. წილკანში. თითოეული სახლი განკუთვნილია 10 მზრუნველობამოკლებული 6-დან 18 წლამდე ბავშვისთვის. 
      ბავშვთა სახლები იმყოფება ეკონომიკის სამინისტროს ბალანსზე, ხოლო ფინანსდება ჯანდაცვის სამინისტროს მიერ. სერვისი ხორციელდება არასამთავრობო ორგანიზაცია „დივაინ ჩაილდ ფაუნდეიშნ ჯორჯიას“ მიერ. 

      აღსანიშნავია ისიც, რომ მცირე საოჯახო ტიპის ბავშვთა სახლები, ეკონომიკის სამინისტროს მიერ შენობების შესყიდვის შემდეგ, თავდაპირველად გარემონტდა ამერიკის საერთაშორისო განვითარების სააგენტოს (USAID) დაფინანსებით, რომელიც დიდ დახმარებას უწევს საქართველოს ჯანდაცვის სამინისტროს ბავშვთა სახლების დეცენტრალიზაციის პროექტში. 

      ჰუმანიტარული დახმარების პროგრამის ფარგლებში, ამა წლის ივლისი-აგვისტოს პერიოდში, საქართველოში ჩამოვიდნენ აშშ-ის ეროვნული გვარდიის საჰაერო ძალების სამოქალაქო საინჟინრო ესკადრილიის ინჟინრები (სულ 70 სამხედრო მოსამსახურე) არიზონასა და ჯორჯიის შტატებიდან, რომლებმაც უშუალოდ განახორციელეს სარემონტო სამუშაოები. 

     პროექტის წარმატებით განხორციელებაში დიდი როლი ითამაშა საქართველოს თავდაცვის სამინისტრომ, რომელმაც, პროექტის მხარდასაჭერად, ამერიკელი სამხედრო მოსამსახურეები განათავსა ქ. გორში, ეროვნული სამხედრო აკადემიის ტერიტორიაზე; აგრეთვე საინჟინრო ბრიგადიდან და ლოგისტიკის სარდლობიდან პროექტის მხარდასაჭერად მიავლინა 30-35 მშენებელ-სპეციალისტი, რომლებმაც ამერიკელ ინჟინრებთან ერთად უშუალოდ განახორციელეს სარემონტო სამუშაოები და ამერიკელების წასვლის შემდეგ დაასრულეს დარჩენილი სამუშაოების დიდი ნაწილი. 
  
     პროექტის ფარგლებში, სოფ. გალავანში მოხდა შენობის სახურავის გამოცვლა/გაფართოება, ადმინისტრაციული ოთახის მიშენება, დამოუკიდებელი, ერთოთახიანი შენობის აშენება ეზოს ტერიტორიაზე, ოთახის გადატიხვრა, შიდა კარებების გამოცვლა, ფასადის შეღებვა და სრული კოსმეტიკური რემონტი; ხოლო სოფ. წილკანში - ეზოში არსებული გარაჟის სრული რეკონსტრუქცია და შენობის ინტერიერის სრული რემონტი, მათ შორის ელექტრო-გამანაწილებელი ფარის გამოცვლა და კონდიციონერის მონტაჟი. სოფ. წილკანში არსებული ბავშვთა სახლისთვის, პროექტის ფარგლებში, შეძენილია მილები, ეზოში შემავალი საირიგაციო არხის აღსადგენად. მილების მიერთებას ცენტრალურ საირიგაციო არხთან განახორციელებს შპს „საქართველოს მელიორაცია“. 

ცერემონიაზე დამსწრეთა სავარაუდო სია:

· ბ-ნი იან კელი, ამერიკის ელჩი საქართველოში
· ბ-ნი დიმიტრი ხუნდაძე, საქართველოს პარლამენტის წევრი
· თავდაცვის მინისტრის  მოადგილე
· თავდაცვის სამინისტროს გენერალური შტაბის უფროსი, ან მისი მოადგილე 
· ბ-ნი ლევან ზაუტაშვილი, მცხეთა-მთიანეთის გუბერნატორი
· მცხეთის მუნიციპალიტეტის გამგებელი
· ბ-ნი ავთანდილ ნემსიწვერიძე, მცხეთის მერი
· აშშ-ის საერთაშორისო განვითარების სააგენტოს (USAID) წარმომადგენლები (დირექტორი, ან მისი მოადგილე და სხვ.) 
· ვიცე-პოლკოვნიკი ჯონ მაიერსი, თავდაცვის სფეროში თანამშრომლობის სამსახურის უფროსი, აშშ-ის საელჩო
· მაიორი კვინტინ დოლი, ორმხრივი ურთიერთობის ოფიცერი, აშშ-ის საელჩო 
· ბ-ნი ფრენსის ბენისტერი, თავდაცვის სამინისტროს მრჩეველი სამედიცინო საკითხებში 
·  ბ-ნი პაატა პატიაშვილი, თავდაცვის სამინისტროს დაჭრილ და დაშავებულ სამხედრო მოსამსახურეთა მხარდაჭერის დეპარტამენტის უფროსი.  
· პ-კი იოსებ ლოლაძე, საქართველოს შეიარაღებული ძალების ლოგისტიკის სარდალი
· ვ/პ-კი ზეზვა ნავერიანი, საქართველოს შეიარაღებული ძალების საინჟინრო  ბრიგადის მეთაური 
· ქ-ნი თამილა ბარკალაია, ტრეფიკინგის მსხვერპლთა, დაზარალებულთა დაცვისა და დახმარების სახელმწიფო  ფონდის დირექტორი
· ქ-ნი ლალი ცერცვაძე, არასამთავრობო ორგანიზაციის „დივაინ ჩაილდ ფაუნდეიშენ ჯორჯიას“ დირექტორი
· [bookmark: _GoBack]სხვა არასამთავრობო ორგანიზაციების წარმომადგენლები. 

ცერემონიის დღის წესრიგი (ცერემონია გაიმართება 20 ნოემბერს, 15:00 საათზე): 

სიტყვით გამოსვლა:
-- 15:00 წამყვანი 
-- 15:03 ამერიკის ელჩის სიტყვით გამოსვლა
-- 15:06 თავდაცვის  სამინისტროს წარმომადგენლის  სიტყვით გამოსვლა 
-- 15:09 ჯანდაცვის სამინისტროს წარმომადგენლის სიტყვით გამოსვლა
-- 15:12 ბ-ნ დიმიტრი ხუნდაძის სიტყვით გამოსვლა
-- 15:15 მცხეთა-მთიანეთის გუბერნატორის სიტყვით გამოსვლა
-- 15:18 მცხეთის მუნიციპალიტეტის გამგებლის სიტყვით გამოსვლა
-- 15:21 USAID-ის წარმომადგენლის სიტყვით გამოსვლა
-- 15:24 გენ. შტაბის უფროსის/მოადგილის სიტყვით გამოსვლა 
-- 15:27 „დივაინ ჩაილდ ფაუნდეიშნ ჯორჯიას“ დირექტორის სიტყვით გამოსვლა 
-- 15:30 ლენტის გაჭრა და შენობის დათვალიერება
-- 15:45 ფურშეტი/მედია ინტერვიუ
-- 16:00 დასასრული
